Datganiad i’r Wasg 09.01.02

Argraff ar Wastraff
Aelod Seneddol Ewropeiadd yn cefnogi deiseb sy’n galw am ymchwiliad i Domen Trecatti

Mae Jill Evans, Aelod Seneddol Ewropeaidd, Plaid Cymru, wedi rhoi ei chefnogaeth i ddeiseb sy’n galw ar y Cynulliad  i gynnal ymchwiliad llawn mewn i Domen Trecatti.
Dywedodd Ms Evans: “”Ni ddylai neb gorfod byw mewn cymunedau lle mae’r amgylchedd a iechyd yn dioddef oherwydd agosatrwydd tomen gwastraff.  Mae Plaid Cymru yn gwrthwynebu safleoedd gwaredu gwastraff ac yn credu’n gryf y ddylai defnyddio ffyrdd mwy cyfrifol  i brosesu’r gwastraff.  Mae Trecatti yn derbyn gwastraff o wledydd eraill sy’n cynnwys gwastraff gwenwynig ac rydym yn benderfynol fod rhaid i hyn dod i ben.

“Rwy’n cefnogi’r ddeiseb Plaid Cymru sy’n galw am ymchwiliad llawn i Domen Trecatti – mae trigolion Merthyr Tudful yn haeddu llawer gwell na hyn.”

Dywedodd Robert Hughes, ysgrifennydd y gangen leol: “Mae galwadau’r trigolion lleol wedi’u hanwybyddu’n llwyr gan y cyngor ac mae’n ddyletswydd arnom ni i wneud popeth y gallwn i sicrhau dyfodol gwell i drigolion Dowlais a Merthyr.

“Fe fydd cefnogaeth llawn Plaid Cymru yn dangos nad ydym am ddioddef dim rhagor.”

Mae’r ddeiseb yn dilyn ‘datganiad o farn’ ‘nol ym mis Mehefin gan Aelodau Cynulliad Phil Williams a Jocelyn Davies a gefnogwyd gan pob aelod cynulliad o Blaid Cymru sy’n cynrychioli’r ardal.

Fe fydd y deisen ar gael i drigolion Merthyr Tudful yn gyffredinol a hefyd i drigolion ardaloedd cyfagos.

